
халққа амру маъруф қилса, жамиятда кўп кабиҳ ишлар камайиб боради. Халқ билан мулоқот қи-

лишга тўсиқ бўладиган иллатларни бартараф қилган, уларни тўғри йўлга ҳидоят қилган тасаввуф 

шайхларини халқ ўтмишда ҳам ва ҳозирги кунда ҳам чуқур ҳурмат қилиб, эҳтиром қилиб келади.  

МУҲАММАД ҒАЗЗОЛИЙНИ АНГЛАШДА БАЪЗИ МУЛОҲАЗАЛАР  

 

Аннотация. Ушбу мақола Ғаззолий шахсияти ва унинг “Иҳѐу улумид-дин” асари таҳлилига 

қаратилган. Асарда ахлоқий, диний, ҳуқуқий, ирфоний тушунча ва муаммолар мантиқий далиллар 

ѐрдамида таҳлил этилган ва ишонарли тарзда тушунтириб берилган. 

Аннотация. Данная статья посвящена анализу личности Газали и его произведения Ихью 

улумид-дина. Произведение анализирует моральные, религиозные, правовые, мистические концеп-

ции и проблемы, с помощью логических аргументов и убедительно объясняет их. 

Annotation. This article is dedicated to the personality of Ghazzali and the analysis of his treatise 

Ikhyu ulumid-din. The performance analyzes moral, religious, legal, mystical concepts and problems with 

the help of logical arguments and convincingly explains them. 

Мустақиллик йилларида жаҳон цивилизациясига муносиб ҳисса қўшган буюк алломалари-

мизнинг маънавий меросини ўрганишга катта эътибор берила бошланди. Ўрта асрларда Шарқнинг 

йирик алломаларидан бири Муҳаммад Ғаззолий (1058–1111) ҳам ана шундайлардан бири ҳисоб-

ланади. У қолдирган бой маънавий мерос жаҳон илм-фани ривожида ўзига хос ўринга эга. Зеро, у 

ҳаѐт ҳақиқати ва иймон неъматини теранроқ англаб, ҳис этган ва бутун инсониятга ислом таъли-

мини бериб, шубҳа булутларини тарқатиб юборган ҳамда қалби иймонга лиммо-лим мутафаккир 

ва маърифатпарвар бир сиймо эди. У уқтирган илмлар соясида бутун Шарқ халқлари тартибли 

яшашни ўрганди.  

Муҳаммад Ғаззолийнинг маънавий мероси асрлар оша кишиларни соғлом эътиқод, юксак 

маънавият, ирфоний тафаккур, маърифат ва маданиятга чорлаган, унинг таълимоти ҳозирги даври-

миз учун ҳам аҳамиятлидир.  

Алломанинг ―Кимиѐи саодат‖ асарини форсчадан туркий тилга ўгирган Муҳаммад Исонинг 

таржима муқаддимасида ѐзишича, Расули акрам Байтул – Қуддусдан меърожга кўтарилган вақтда 

Бани Исроил пайғамбарларидан Мусо алайҳиссалом пешвоз чиқиб, расулуллоҳга иззат-ҳурматини 

билдиради. Сўнг Муҳаммад алайҳиссаломдан: ―Сиз бир ҳадиси шарифингизда ―Менинг умматла-

римдан чиққан уламолар Бани Исроил пайғамбарларидек‖, дебсиз. Шу сўзингизни нима билан ис-

ботлайсиз?‖деб сўрайди. Шунда Муҳаммад алайҳиссалом ―Ҳужжатул ислом‖ унвони билан маш-

ҳур бўлган имом Муҳаммад Ғаззолийнинг руҳини чақириб, Мусо алайҳиссаломга юзлаштиради. 

Иккаласи озроқ суҳбатлашгач, Мусо пайғамбар ислом уламоларининг Исроил пайғамбарларига 

тенглигини тан олиб, ҳазрати Мустафога яна таъзим қилади.
1
. Ушбу фикрлардан кўринадики, ис-

лом оламининг ҳар бир олими ҳам бундай юксак шарафга лойиқ эмас. Аммо, Шарқ халқлари тари-

хида расулуллоҳ айтган мартабага сазовор алломаларимиз кўп бўлиб, шулардан бири ҳақли ра-

вишда Абу Ҳомид Муҳаммад Ғаззолийдир. 

Муҳаммад Ғаззолий 1058 йилда Хуросонда Тус шаҳри яқинида дунѐга келган. Дастлабки 

таълимни Муҳаммад Розконийдан  олган. 1070 йилдан хайрия ўқув юртида ўқишни давом эттира-

ди, беш йилдан сўнг 1075 йилда Журжонга йўл олади.
2
 У ерда Имом Абунаср Исмоилий маъруза-

ларини тинглайди. Имом Абунасрдан таълим олгач, Ғаззолий Журжондан Тусга қайтиб келади. 

                                                             
1 Абу Ҳомид Ғаззолий. Кимиѐи саодат (Руҳ ҳақиқати). Тошкент, ―Адолат‖, 2005, 10-бет. 
2
 Шамолов А.А. Проблема счастья в этических концепциях Абу Хамида Газали и Насириддина Туси. Извес-

тия АН Республики Таджикистан. Серия: философия и право-ведение. 1993, № 3, с. 65. 

1080 йилда Ғаззолий Нишопурдаги, Низом ул-Мулк томонидан ўша даврдаги шофеъийларнинг 

етакчи илоҳиѐт олими Имом ал Ҳара-майн Абул Маъолий Жувайнийга ишониб топширилган 

Низомия мадрасасига ўқишга киради. 1085 йилда Жувайний ўлимидан кейин, Ғаззолий Малик-

шоҳнинг хизматига ўтади. Маликшоҳ ҳузуридаги олти йиллик хизматдан сўнг, 1091 йилда Низом 

ул-Мулк Ғаззолийни Бағдоддаги ―Низомия‖ мадрасасига мударрис этиб тайинлайди. 

Орадан анча вақт ўтиб, Ғаззолий шундай йўл тутадики, бу унинг замондошлари ва ижоди 

тадқиқотчиларини ҳайратга солди. 1095 йилда Бағдоддаги Низомия мадрасасининг ишини биро-

дари Аҳмад Ғаззолийга топшириб, ўзи ҳаж зиѐрати баҳонасида дўсти Абулқосим Ҳаким билан 

биргаликда Сурияга йўл олади. Бу узлатга чекиниш 10 йил 1105 йилгача давом этади. Бу вақт ора-

лиғида  Ғаззолий Ҳижоз, Сурия, Фаластин ва бошқа кўплаб шаҳарларда бўлади. У Тус яқинидаги 

Табарон манзилгоҳида 1111 йилнинг 19 декабрида вафот этади. 

Шубҳа йўқки, Ҳужжатул ислом Ғаззолий Исломнинг буюк шахсиятларидан, улуғ аҳллари-

дан бири ҳисобланади. У, шунингдек, Исломий фикр раҳнамоси, диний руҳни жонлантиришда ва 

ислом фикрини уйғотишда катта фазилатга эга бўлган кишилардан биридир. 

Фалсафа тарихидан бизга маълумки Ғаззолийнинг ѐзган асарлари орасида энг фундаментал 

асар араб тилида ѐзилган ―Иҳѐу улумид-дин‖ ҳисобланади. Ғаззолий ѐзади: ―Китобни тўрт чорак 

устига асослаб ѐздим: Ибодатлар чораги (рубъи ибодат), урф-одатлар чораги, ҳалок қилувчи амал-

лар ҳақидаги чорак (рубъи муҳликот) ва нажот бе-рувчи амаллар чораги (рубъи мунжиѐт). Сўзни 

илм ҳақидаги китобдан бошладим. Зеро, илм Пайғамбар соллаллоҳу алайҳи ва саллам тиллари 

билан Аллоҳ таоло барча одамлардан талаб этилиши ибодат ҳисобланиши эълон қилинган энг му-

ҳим ғоя эканини очиб беришни мақсад қилдим‖.
1
 

Ибодатлар чораги ўнта китобни қамраб олади: илм китоби, ақоид қоидалари, таҳорат сир-

асрорлари, никоҳ одоблари, касб-кор ҳукмлари, ҳалол ва ҳаром, турли халқлар билан муомала ва 

суҳбат, узлат китоблари, сафар одоблари, самоъ ва важд, амри маъруф ва наҳйи мункар, яшаш 

одоблари ва пайғамбарлик ахлоқи китоблари. 

Ҳалок қилувчи амаллар чорагида ҳам ўнта китоб мавжуд: қалб ажойиботларининг шарҳи, 

нафс риѐзати, қорин ва фарж шаҳватининг офатлари, тил офатлари, ғазаб, адоват ва ҳасад офат-

лари, дунѐнинг мазаммати, кибр ва ужубнинг мазаммати, ғурурнинг мазаммати ҳақидаги китоб-

лар. 

Нажот берувчи амаллар чораги ҳам ўнта китобни қамрайди: Тавба китоби; сабр ва шукр; 

хавф ва ражо; фақр ва зуҳд; тавҳид ва таваккул; муҳаббат, шавқ, унс ва ризо; ният, сидқ ва ихлос; 

муроқаба ва муҳосаба; тафаккур; ўлимни эслаш китоблар‖. 

Ғаззолий ушбу асарда ҳам файласуф, ҳам муқаддас китоблар билимдони, ҳам ҳуқуқшунос – 

фақиҳ ҳам тасаввуфшунос аллома, ҳам ахлоқшунос носиҳ сифатида ўзини намоѐн этади. Китобда 

ахлоқий, диний, ҳуқуқий, ирфоний тушунча ва муаммолар мантиқий далиллар ѐрдамида таҳлил 

этилади ва ишонарли тарзда тушунтириб берилган. 

―Иҳѐу улумид-дин‖ асари бошқа тасаввуфий асарлардан бешта жиҳати билан фарқ қилади. 

1. Улар ечмасдан, тугун ҳолида қолдирган масалаларни ечиш, мужмал қилган ўринларни 

очиш. 

2. Сочиб ташлаганларини тартибга солиш, бўлиб ташлаганларини низомга келтириш. 

3. Узун қилганларини қисқартириш, муқаррар белгилаб берганларини қоида ҳолига келти-

риш. 

4. Такрорларини тушуриб қолдириш, таҳрир қилганларини собит қилиш. 

5. Мазкур китобда келтирилмаган, фаҳмга бироз қийин бўлган, ноаниқ ишларни таҳқиқ қи-

лиш. 

Ғаззолий ўзининг ушбу асардаги ғояларини ихчамлашган тарзда ―Кимиѐи саодат‖ номи би-

лан форс тилида ҳам баѐн қилган.  

―Иҳѐу улумид-дин‖ асари ҳақида Эрон олими Абу Фазл Ироқий  китобга қилган ―тахриж‖и-

нинг муқаддимасида: ―Иҳѐу улумид-дин‖ ҳалол ва ҳаромни танитадиган улуғ китоблардан бири-

дир. Унда жамланган ҳукмлар қалбларга йўналтирилган. Китоб ѐлғиз фуруъ ва масойил билан 

чекланиб қолмаган. Шу билан бирга, соҳилга қайтиш имконсиз бўладиган даражада тубсизликка 

ҳам шўнғиб кетилмаган. Балки унда зоҳир ва ботин илми қоришиб, маънолар энг гўзал ўринларда 

мавжланади ва аниқ, тиниқ, нафис лафзлар ичра оқади. Бу оқимнинг сифати мўътадилликдир‖, деб 

ѐзади. Абдуллоҳ Идрус эса: ―Барча сирлар калити Китоб ва Суннатга эргашишдадир. Китоб ва 

суннатга эргашиш шариатга эргашиш, шариат эса ―замон ажойиботи‖ деб номланган ―Иҳѐу улу-

мид-дин‖ китобида шарҳланган‖, дея қайд этади. ―Агар барча илмлар йўқолса, уларни ―Иҳѐу‖ дан 

чиқариб олардим‖ , дейди Шайх Абу Муҳаммад ал-Козруний.
1
 

―Иҳѐу улумид-дин‖ эътиқодли мусулмон учун, маънавий ҳаѐтнинг  барча  жиҳатларини қам-

раб олган  дастурул амал бўлиб, бунда: диний  маросимлар ва зоҳидлик, кундалик ҳаѐтдаги хулқ- 

атвор, қалбни поклаш, худога элтувчи ботиний  йўлнинг  босқичлари  баѐн  этилган.  Биринчи ик-

ки китобда ҳар мусулмон билиши зарур  бўлган  диний  билимлар  минимум тарзда баѐн этилган. 

Ғаззолий, суний олимлар тўплайдиган, таснифлайдиган  ва  авлоддан-авлодга етказадиган анъана-

вий  билимни  юқори  баҳолайди. Бироқ, охири Ғаззолий, барибир, илҳомлантирувчи ботиний  сў-

фийлик билимини устун деб ҳисоблайди. Қайсики бу илмнинг эгаси  Қуръоннинг ҳақиқий мазму-

нини тушуна олади ва  иккиланишларни  истисно  қилиб, ўз  эгасига руҳий осойишталик  ва худо  

билан  учрашувни ором билан кутишни ҳадя этади, дейди мутафаккир. 

Ғаззолий  шундай ѐзади: ―Бу китобни тўрт қисмга ажратиб ѐзишга  менга иккита омил турт-

ки берди, биринчиси ва асосийси: айнан шундай  тартибда шарҳлаш  ва  тадқиқ  қилиш  зарур, са-

баби  нариги  дунѐ  ҳақидаги  билим  иккига, хулқ атвор илми ва кашфиѐт илмига бўлинади. Охир-

гисида мен фақат илмни кашф этишни кўзда тутаман, иккинчисида яъни хулқ-атвор илмида эса 

ҳаракатни. Бу китоб фақат хулқ-атвор илмига дахлдордир‖.  

Инглиз шарқшунос олими Артур Арберри ―Иҳѐу улумид-дин‖ни Ибн ал-Арабийнинг ―Ал-

Футухат ал-маккийа‖ асари билан бир қаторда асосий сўнги тасаввуфий манбалар деб ҳисоблайди.  

Бу бежиз эмас. Машҳур тасаввуфшунос олим Идрис Шох ўзининг ―Сўфийлар‖ деб номланган аса-

рида қизиқарли бир фикрни келтиради: Ғаззолийнинг ―Иҳѐу улумид-дин‖ асари мусулмон испа-

ниясида халойиқ олдида ошкора ѐқилди. У ѐзади: ―Ёш бола катталар эришган ютуқларни реал та-

саввур қила олмайди. Ёши катта оддий одам олимнинг ютуқлари тўғрисида мулоҳаза юрита 

олмайди. Шунингдек, олим ҳам авлиѐлар ѐки сўфийлар кечинмаларини тушуна олмайди. Чўчқа, 

ит, шайтон ва авлиѐнинг қўшилиши (бирлашиши) ақлга тўғри келмайди. Бу аралашмадан ақлга 

эришиш мумкин эмас. Чироқни кўриш учун, ѐстиққа қарашни тўхтатиш керак‖. 

Ғаззолий ―Иҳѐу улумид-дин‖ асарида тасаввуф назарияси ва амалиѐтини суннийлик ғояла-

рига зид келмасдан, аксинча у мусулмон дини асослари ва руҳига бутунлай мос келишини исбот-

лади. Мутафаккир ўз қарашларидан келиб чиққан ҳолда динни ҳиссиѐт ва кечинмалар объектига 

айлантиришга, шу билан бирга, замонавий ҳаѐт талабларидан орқада қолган суннийлик эътиқоди-

ни жонлантиришга ҳаракат қилди. 

Ўзининг тасаввуфий асарларида, айниқса, ―Иҳѐу улумид-дин‖да Ғаззолий нафақат сунний-

лик ғояларини тирилтирувчиси сифатида ва нафақат тасаввуфни бирлаштирувчи сифатида, балки 

мусулмон жамиятининг руҳиятига мос келувчи ва тасаввуф қадриятлари билан боғлиқ бўлган, ин-

сон ҳаѐтининг кўп қирралилиги орқали динга янгича ѐндашув ва янги тузилмалар ѐрдамида сун-

нийлик ғояларини жонлантиришга ҳаракат қилувчи сифатида кўз ўнгимизда намоѐн бўлади.
2
  

Ижтимоий адолат, эзгуликни қарор топтириш, ахлоқий-этик идеаллар, одамлар орасидаги 

дўстлик, фанларни турларга бўлиш масалаларида Ғаззолий кўпроқ Абу Толиб Маккий таълимо-

тига таянган. Булар унинг ―Иҳѐу улумид-дин‖ ва тасаввуфга доир бошқа асарларида ўз ифодасини 

топган. 

Кўплаб ботиний-фалсафий муаммоларни таҳлил қилишда Ғаззолий Муҳосибийга суянади. 

Чунончи ўз-ўзини қўлга олиш усули, инсоннинг ташқи ҳаракатлари ва қалб истаги ўртасидаги му-

таносиблик, жазаба ҳолати – ҳол, ички ҳаѐтни ахлоқий покланишга йўналтиришни ташкил этиш 

усуллари ва ҳоказолар. Ғаззолий диннинг моҳиятини чуқур англашда ахлоқий меъѐрлар ва усул-

ларнинг аҳамиятини тан олади. Шунингдек, ахлоқни ҳиссий билишни, жазаба орқали билишни 

ҳам инкор этмайди. 

Ғаззолий фалсафий дунѐқарашларининг шаклланишига Зардуштийлик ва қадимий Эрон анъ-

анавий тафаккури таъсир этганини кўплаб мисоллар тасдиқлайди. Платон фалсафаси анъаналари 

Ғаззолийнинг руҳ тўғрисидаги таълимотида яқолроқ кўзга ташланади. Платоннинг ―барча нарса-

ларнинг замонда пайдо бўлиши (шаклланиши)‖ тўғрисидаги таълимотида, метафизик образдан 

эмперик ҳолатга ўтиш, ҳиссий идрок кабилар Ғаззолийнинг ―Ҳудус‖ таълимотида ўз аксини топ-

ган. 

Шунингдек, ҳиссий ва ақлий билиш таҳлилида Ғаззолий Аристотелга таянади. Айниқса ўзи-

нинг ахлоқ тўғрисидаги таълимотини яратишда Аристотелга мурожаат қилади. Инсонларнинг 

яхши бўлишига ва жамиятни мукаммал қилишларига ѐрдам бериш учун Аристотел услубида ах-

лоқий муаммоларни тадқиқ қилади. Суқротга қарама-қарши ҳолда ахлоқий меъѐрлар ва яхши си-

фатларни хоҳиш-ирода билан боғлайди. Яхши хулқ – ақлий сифат эмас, балки у билан боғлиқ 

ҳолатдир. Мана шу асосга таяниб, Ғаззолий Аристотелга эргашган ҳолда, тарбия воситасида шакл-

ланган ахлоқий сифатлар табиий инъом ва туғма қобилиятдан устундир, деган хулосага келган. 

Хулоса қилиб айтганда, ―Иҳѐу  улумид-дин‖ асарининг таҳлили  шуни  кўрсатадики, Ғаззо-

лийнинг ижодий фаолияти бутунлай тасаввуфга бағишланмаган бўлиб, унинг асосий қарашлари 

исломни янгилашни кўзда тутарди. Бу инқироздан чиқиш учун Ғаззолий тасаввуфга, антик фал-

сафани, христиан теософиясини, зардуштийликни киритиб, уларни илоҳиѐт ҳужжатлари билан 

бирлаштириб, мўътадил тасаввуф таълимотини яратди. Ғаззолий томонидан яратилган таълимот, 

бутун оммага тўғри келиб, ҳар бир инсоннинг эҳтиѐжлари, орзу ва интилишлари ҳисобга олинган 

бўлиб, ―олий руҳониятга‖ қаратилмаган эди. У мусулмон тафаккурининг уйғониши – анъанавий 

ислом, тасаввуф ва рационализмни бирлаштириб, пухта асосланган таълимотга асос солди. Бу 

таълимотларни бирлаштириб, суннийлик ғояларини уйғонишига туртки берувчи мантиқий нуқта-

ни қўйди. 

ОТРАЖЕНИЕ КОНЦЕПЦИИ ЧЕЛОВЕКА В УЧЕНИИ ДРЕВНОСТИ 
 

Аннотация. Маълумки, инсон ҳаѐти масаласи азал-азалдан кишиларни ўйлантириб, мушо-

ҳада юритишга ундаб келмоқда. Айниқса, турли ѐвуз қарашларни тарғиб қилаѐтган диний экс-

тримизм, фундаментализм, оммавий маданият сингари ахборий хуружлар авж олаѐтган, инсон 

қалби ва онги учун курашлар кескинлашиб бораѐтган бугунги глобал ахборот асрида инсоннинг 

ўзини англашга бўлган эҳтиѐжи тобора ортиб бормоқда. Негаки, бундай курашлар орасида қол-

ган инсон, айниқса, ѐшлар руҳиятида иккиланишлар, тушкунлик, бефарқлик, лоқайдлик сингари 

салбий иллатларнинг намоѐн бўлиши, табиий. Мақолада кўтарилаѐтган муаммо бугунги кунда 

ҳам ўз аҳамиятини йўқотмаѐтганлигига гувоҳ бўлиш мумкин. 

Антик давр мутафаккирларининг инсон ҳақидаги қарашлари уларнинг диний, фалсафий 

таълимотлари билан боғлиқ. Мақолада антик даврда ахлоқий тафаккурнинг ривожланиш тари-

хидаги инсон муаммоси муҳокамаси очиб берилган. 

Аннотация. Как известно, проблема человеческой жизни всегда заставляла людей заду-

маться и наблюдать. Потребность в самосознании растет, особенно в сегодняшнюю глобальную 

информационную эпоху, когда информационные атаки, такие, как религиозный экстремизм, фун-

даментализм,  массовая культура и борьба за человеческое сердце и разум усиливаются. Потому 

что для человека,  оказавшегося в разгаре такой борьбы, особенно в психике молодежи, естест-

венно проявлять такие негативные пороки, как неуверенность, депрессия, безразличие.  Вопрос, 

поднятый в статье, можно считать актуальным и сегодня. 

С незапамятных времен проблема человеческой жизни побуждала людей думать и наблю-

дать. В статье раскрывается обсуждение человеческой проблемы в истории развития нравст-

венного мышления в античности.  

Annotation. As you know, the problem of human life has always made people think and observe.  

The need for self-awareness is growing, especially in today's global information age, when information 

attacks such as religious extremism, fundamentalism, popular culture and the struggle for the human 

heart and mind are intensifying. Because for a person who remains in the midst of such a struggle, espe-

cially in the psyche of young people, it is natural to show such negative vices as insecurity, depression, 

indifference. The question raised in the article can be considered relevant today. 


